ՀԻՄՆԱՎՈՐՈՒՄ

1. Իրավական ակտի անհրաժեշտությունը (նպատակը).

Նախագծի անհրաժեշտությունը պայմանավորված է ՀՀ ԿԱ պետական եկամուտների կոմիտեի վերակազմակերպման, այն ՀՀ ֆինանսների նախարարությանը միացնելու հետ կապված 30.10.2008թ. N1330-Ն և 01.08.2013թ. N 891-Ն որոշումներով հաստատված վիճակահանություն անցկացնող հանձնաժողովների կազմերում համապատասխան փոփոխությունների իրականացմամբ: Նախագիծը նպատակ ունի հստակեցնել 2015թ. փետրվարի 1-ից հետո վիճակահանությունների անցկացման օրը, կարգավորելու՝ որպես պարգևավճար ավտոմեքենաների և այլ գույք կամ իրավունքի տրամադրման գործընթացը:
2. Ընթացիկ իրավիճակը և խնդիրները.
ՀՀ կառավարության 30.10.2008թ. N1330-Ն և 01.08.2013թ. N891-Ն որոշումներով հաստատված կարգերի համապատասխան ՀԴՄ կտրոններով վիճակահանությունները կազմակերպվում և անցկացվում են նույն որոշումների 1-ին կետերի 2-րդ ենթակետերով հաստատված վիճակահանություն անցկացնող հանձնաժողովի կողմից` հանրային հեռուստատեսությամբ: Վիճակահանությունն անցկացվում է, եթե ներկա է հանձնաժողովի անդամ պետական պաշտոնատար անձանց 1/2-ը:
ՀՀ ԿԱ պետական եկամուտների կոմիտեի վերակազմակերպման, այն ՀՀ ֆինանսների նախարարությանը միացնելու հետ կապված անհրաժեշտ էր հանձնաժողովի նախագահ ՀՀ ԿԱ ՊԵԿ նախագահի տեղակալի փոխարեն որպես հանձնաժողովի նախագահ նշել ՀՀ ֆինանսների նախարարի տեղակալին, իսկ հանձնաժողովի անդամների ցանկում ավելացնել ևս մեկ պետական պաշտոնատար անձ՝ ՀՀ աշխատանքի և սոցիալական հարցերի նախարարի տեղակալ: 2015թ. մարտի 1-ից հետո ՀՀ կառավարության 30.10.2008թ. N1330-Ն որոշումն ուժը կորցրած ճանաչվելու հետ կապված 2015թ. փետրվարի 1-ից հետո վիճակահանությունների անցկացման օր սահմանել յուրաքանչյուր ամսվա երկրորդ շաբաթ օրը և հստակեցնել պարգևավճարների տրամադրման ժամկետները:
3. Տվյալ բնագավառում իրականացվող քաղաքականությունը.


Հարկային վարչարարությանն օժանդակության նպատակով յուրաքանչյուր ամիս ՀՀ կառավարության 30.10.2008թ. N1330-Ն և 01.08.2013թ. N891-Ն որոշումներով հաստատված կարգերով, նույն որոշումներով հաստատված վիճակահանություն անցկացնող հանձնաժողովներն են կազմակերպում և անցկացնում ՀԴՄ կտրոնների վիճակահանությունը, որի արդյունքներով շահած ՀԴՄ կտրոն տիրապետողներին որպես պարգևավճար տրամադրվում է համապատասխանաբար տրամադրվում է 10 և 5 ավտոմեքենա կամ որոշակի քանակներով այլ գույք կամ իրավունք:

4. Կարգավորման նպատակը և բնույթը.
Որոշմամբ հաստատված վիճակահանություն անցկացնող հանձնաժողովների կազմերը համապատասխանեցվել են ՀՀ կառավարության նոր կառուցվածքին, 2015թ. փետրվարի 1-ից հետո վիճակահանությունների անցկացման օր է սահմանվել յուրաքանչյուր ամսվա երկրորդ շաբաթ օրը և հստակեցվել է պարգևավճարների տրամադրման ժամկետները:
5. Նախագծի մշակման գործընթացում ներգրավված ինստիտուտները և անձիք.

Նախագծի մշակմանը աշխատանքային խմբեր ներգրավված չեն եղել: Նախագիծը մշակվել է ՀՀ ԿԱ պետական եկամուտների կոմիտեի կողմից:

6. Ակնկալվող արդյունքը.
Ակնկալվում է համապատասխանեցնել և համալրել ՀՀ կառավարության 30.10.2008թ. N1330-Ն և 01.08.2013թ. N891-Ն որոշումներով հաստատված վիճակահանություն անցկացնող հանձնաժողովների կազմերը` ՀՀ կառավարության նոր կառուցվածքի համապատասխան, հստակեցնել վիճակահանությունների անցկացման և պարգևավճարների տրամադրման ժամկետները:
